ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2026 հունիսի 23÷25-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀԱԷԿ-ԷԱՃԱՊՁԲ-81/26»
«ՀԱԷԿ» ՓԲԸ կարիքների համար շնչառական ապարատի ձեռքբերման նպատակով կազմակերպված «ՀԱԷԿ-ԷԱՃԱՊՁԲ-81/26» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ հունիսի 18-ին, 22-ին և 23-ին ստացված հարցադրումները և դրանց վերաբերյալ հունիսի 25-ին տրամադրված պարզաբանումը`

	Հարցադրում


	1. Իրենցից ինչ են ներկայացնում տեխնիկական բնութագրում նշված՝ ճկուն խողովակ լիցքավորման համար 2 հատ, ճկուն խողովակ հիդրավլիկ փորձարկման համար 4 հատ, նշել չափսերը, ինչ նյութից են, ծայրակալի չափսերը և այլն: 

Ըստ արտադրողի բալոնների արտադրման ապրանքային անձնագրերի 60 րոպե տևողությամբ բալոնները առնվազն 9 լիտր տարողություն պետք է ունենան, սակայն համաձայն տեխնիկական բնութագրի բալոնի տարողությունը՝ 6.8÷7 լիտր է 60 րոպե գործողության ժամկետով:

2. Քանի որ շնչառական սարքավորման բալոնները լիցքավորվում են բալոնը հանած վիճակում և հատուկ ճնշումային կայանում, ուստի խնդրում է նշել լիցքավորման ճկուն խողովակի հստակ չափերը և ձևը, որպեսզի կոմպրեսորի միացման հետ խնդիր չլինի: 

Խնդրում է հստակեցնել, արդյոք անհրաժեշտ է ամեն կոմպլեկտում ունենալ 2 ական խողովակ, քանի որ ինչպես վերևում նշեցի բալոնները լիցքավորվում են ճնշումային կայանում, որտեղ արդեն իսկ առկա պիտի լինեն համապատասխան պարագաները: 

Հստակեցնել նաև հեղուկային փորձարկումների համար նախատեսված խողովակների չափերն ու ձևը, քանի որ շնչառական սարքավորումները արտադրող գործարանում որպես պարտադիր կանոն արտահանումից /կամ վաճառքից/ առաջ անցնում են բոլոր տեսակի փորձարկումները, որից հետո տրվում է անձնագիր, համապատասխանության և ծագման սերտիֆիկատները, ինչպես նաև արտահանման թույլտվություն, ուստի դրանով իսկ պայմանավորված խնդրում է նշել, թե ինչքանով է ակտուալ այդ սարքավորումները ենթարկել կրկնակի փորձարկման:

3. Տեխնիկական բնութագրով սահմանված է բալոնի նյութը` մետաղական կամ մետաղակոմպոզիտային: Մետաղական և մետաղակոմպոզիտային բալոնների արժեքները, ինչպես նաև կշիռները էականորեն տարբերվում են միմյանցից, հետևաբար բնութագրում նշված 2 տեսակներից բնականաբար առաջարկվելու է ամենաէժան տարբերակը (մետաղական և կշիռով ավելի ծանր): Խնդրում է հստակեցնել բալոնի նյութը։ 

Չափսերը` ոչ ավել 640x320x230մմ - Կոնկրետ չափորոշիչներն առանց թույլատրելի շեղումների հանգեցնում են որևէ արտադրողի, կամ ֆիրմայի կոնկրետ արտադրանքի, կամ մոդելի բնութագրին, ինչը հակասում է Գնումների մասին ՀՀ օրենքի 13-րդ հոդվածի 2-րդ մասի 5-րդ կետի պահանջներին: 

Արդյոք հիդրավլիկ խողովակները նախատեսվում են հավելյալ՝ լրակազմով նախատեսվածներից բացի։ 

Արդյոք ընդունելի են տեխնիկական բնութագրում նշված ԳՕՍՏ-երին համարժեք (EN-137, EN 136, EN-145, ներառյալ նաև AC (1999) և AC (2003) ISO 23269-2:2011 և այլն) միջազգային ստանդարտները, որոնք ենթադրում են ժամանակակից շնչառական ապարատներ և բավարարում են հրավերով սահմանված տեխնիկական բնութագրերի պահանջներին՝ անգամ շատ չափորոշիչներով գերազանցում են դրանց։

	Պարզաբանում
	1. Լիցքավորման համար անհրաժեշտ 2 հատ ճկուն ռետինե խողովակների պարամետրերն են. երկարությունը՝ 900÷1000 մմ, ծայրակալների չափսերն են՝ M16х1,5մմ, ճնշումը՝ 350 բար: Հիդրավլիկ փորձարկման համար անհրաժեշտ 4 հատ ճկուն ռետինե խողովակների պարամետրերն են. երկարությունը՝ 900÷1000 մմ, ծայրակալների չափսերն են՝ ներքին պարուրակը՝ M16х1,5մմ, արտաքին պարուրակը՝ M12х1,75մմ, ճնշումը՝ 450 բար:

Շուկայի ուսումնասիրությունները ցույց են տվել, որ առկա են  մի շարք 7 լիտր տարողությամբ բալոններով ապարատներ 60 րոպե գործողության ժամկետով:

2. Տեխնիկական բնութագրում նշված 2 լիցքավորման և 4 հիդրավլիկ փորձարկման խողովակները անհրաժեշտ են ընդհանուր խմբաքանակի համար:

Տվյալ սարքավորումների փորձարկումն իրականացվում է ոչ միայն գործարանում, այլ նաև շահագործման ընթացքում:

3. Լիցքավորված ապարատի քաշը նշված է` ոչ ավել 16կգ, ուստի առաջարկեք բալոն հայտին համապատասխան:
Նշված «ոչ ավել 640x320x230մմ» չափսը չի հակասում Գնումների մասին ՀՀ օրենքի 13-րդ հոդվածի 2-րդ մասի 5-րդ կետի պահանջներին, քանի որ կարող է ներկայացվել նաև ավելի փոքր չափսը, բայց ոչ նշվածից ավելի մեծը: 

Տեխնիկական բնութագրում նշված 2 լիցքավորման և 4 հիդրավլիկ փորձարկման խողովակները անհրաժեշտ են ընդհանուր խմբաքանակի համար:
Ձեր կողմից նշած բոլոր միջազգային ստանդարտները (EN-137, EN 136, EN-145, ներառյալ նաև AC (1999) և AC (2003) ISO 23269-2:2011 և այլն) կհամարվեն տեխնիկական բնութագրում նշված ԳՕՍՏ 35106-2024-ին, ԳՕՍՏ 53255-2009-ին համարժեք եթե ներկայացվեն համապատասխանությունը հավաստող փաստաթղթեր (սերտիֆիկատներ, լաբորատոր փորձարկումների արդյունքներ կամ տեխնիկական անձնագրեր): 


 Սույն հայտարարության հետ կապված լրացուցիչ տեղեկություններ ստանալու համար կարող եք դիմել «ՀԱԷԿ-ԷԱՃԱՊՁԲ-81/26» ծածկագրով գնահատող հանձնաժողովի քարտուղար Մարինե Մանավջյանին:

  Հեռախոս` (+374 10) 20 04 91
  Էլ. փոստ` marine.manavjyan@anpp.am

  Պատվիրատու` «ՀԱԷԿ» ՓԲԸ

